
Azərbaycan–Rusiya Xəzər 
işçi qrupu yaradılıb

Azərbaycan və Rusiya tərəfindən Xəzər dənizinin dayazlaşması məsələsi 
ilə bağlı ikitərəÀi işçi qrup yaradılıb. 

Azərbaycanın və Rusiyanın aidiyyəti 
nazirliklərinin və qurumlarının, elmi-tə-
dqiqat institutlarının nümayəndələrindən 
ibarət işçi qrup Xəzər dənizinin dayazlaş-
ması ilə əlaqədar tədqiqatlar aparacaq.

Qrupun yaradılması haqqında qərar 
Azərbaycan Respublikasının Prezidenti 
İlham Əliyevlə Rusiya Federasiyasının 
Prezidenti Vladimir Putinin bu il avqustun 
19-da keçirilmiş görüşünün yekunlarına 
əsasən qəbul olunub. 

Görüş zamanı tərəflər arasında Xəzər 
dənizinin səviyyəsinin azalması ilə bağlı 
məsələlər müzakirə edilib. 

<üksək səviyyədə əldə olunmuş ra-
zılaşmaların icrası məqsədilə sentyabrın 
17-də Azərbaycan Respublikası ilə Rusiya 
Federasiyası arasında iqtisadi əməkdaşlıq 
üzrə Hökumətlərarası Komissiyanın həm-
sədrləri – Azərbaycan Respublikası Baş 
nazirinin müavini Şahin Mustafayev və 
Rusiya Federasiyası Baş nazirinin müavini 
Aleksey Overçuk Xəzər dənizinin dayaz-
laşması problemini, dəniz səviyyəsinin 
dəyişməsi ilə bağlı gələcək ssenarilərin 
hazırlanması və müvafiq adaptasiya təd-

birləri barədə variantları nəzərdən keçirib, 
həmçinin ikitərəfli işçi qrupun yaradılması  
barədə razılığa gəliblər.

Oktyabrın 2-də işçi qrupun tərkibi for-
malaşdırılıb. Azərbaycan Respublikasının 
ekologiya və təbii sərvətlər nazirinin müa-
vini Rauf Hacıyev və Rusiya Federasiya-
sının təbii sərvətlər və ekologiya nazirinin 
müavini Sergey Anopriyenko qrupun həm-
sədrləri təyin olunub. 

Birgə fəaliyyət formatı çərçivəsində 
mütəxəssislər tərəfindən Xəzər dənizinin 
səviyyə dəyişikliklərinin səbəblərinin araş-
dırılmasını, qısamüddətli və uzunmüddətli 
proqnozların hazırlanmasını, adaptasiya 
strategiyasını, su səviyyəsinin dəyişiklik-
lərinin monitorinqini, birgə elmi tədqiqat-
ların aparılmasını, həmçinin sahilyanı zo-
nalara mənfi təsirləri azaltmağa yönəlmiş 
digər tədbirləri özündə əks etdirən Fəaliy-
yət Planı hazırlanacaq.  

COP29-da maliyyə məsələsi  
ciddi önəm daşıyacaq 

Dünyada baş verən qlobal istiləşmənin yaratdığı fəsadlar getdikcə daha 
ciddi xarakter alır. Sənayeləşmə dövrünün ilk yüz ilində <er kürəsində orta 
temperatur hər on ildən bir 0,0� dərəcə artırdısa, 19�0-ci ildən etibarən 
planetin səthi hər on ildə 0,2 dərəcədən çox istiləşir. Artıq son 20 ildir ki,  
<er kürəsində hər il əvvəlkindən daha yüksək istilik qeydə alınır. Təbii ki, 
bu gedişlə qlobal istiləşməni 3aris İqlim Sazişinə əsasən, 1,5 dərəcə artım 
səviyyəsində saxlamaq o qədər də asan məsələ deyil.

İqtisad elmləri doktoru, professor Fik-
rət <usifovun sözlərinə görə, qarşıya qo-
yulan hədəflərin reallaşdırılması üçün bö-
yük həcmdə maliyyə vəsaiti tələb olunur.  
Azərbaycanın COP29 konfransı çərçivə-
sində atdığı mühüm addımlardan biri də 
inkişaf etməkdə olan ölkələrdə iqlim fəa-
liyyətinə investisiya yatırmaq məqsədilə 
İqlim Maliyyəsi üzrə Fəaliyyət Fondunun 
yaradılmasıdır� “Fondun kapitalının mə-
dən yanacağı istehsal edən ölkələrin, eləcə 
də neft–qaz və kömür hasilatı ilə məşğul 
olan şirkətlərin maliyyə dəstəyi ilə forma-
laşdırılması nəzərdə tutulur. 

Sözügedən fondunun yaradılması 
COP29-un fəaliyyət gündəliyinin bir his-
səsi olaraq bu gün respublikamızda bu 
tədbir çərçivəsində elan edilən 14 təşəb-
büsdən biridir. Fondun inkişaf etməkdə 
olan ölkələrdə təbii fəlakətin nəticələrini 
operativ şəkildə aradan qaldırmaq üçün 
güzəştli və qrant əsaslı dəstəyi gerçək-
ləşdirən  xüsusi texniki imkanlara malik 
olacağı gözlənilir. Azərbaycan bu təşəbbü-
sü irəli sürdüyünə və təsisçi donor dövlət 
olduğu üçün bu fonda  ilkin olaraq 1 mil-
yard dollar həcmində ilkin vəsait yönəldib 
və  10 səhmdar ölkənin donor kimi fonda 
qoşulmasından sonra fəaliyyətə başlayaca-
ğını planlaşdırıb”.

İqtisadçı alim İqlim Maliyyəsi üzrə 
Fəaliyyət Fondunun qarşıda duran hədəfləri 

hansı səviyyədə reallaşdıra biləcəyinə dair 
ehtimallar haqqında da fikirlərini diqqətə 
çatdıraraq bildirib ki, dünya ölkələrinin və 
iri istehsalçıların ümumbəşəri problemin 
həllinə münasibəti fonunda Azərbaycanın 
təşəbbüsü ilə fəaliyyət göstərəcək fondun 
formalaşmasında fəallığın olacağı bir o 
qədər də inandırıcı görünmür. Ən azından 
ona görə ki, ölkələrin əksəriyyəti indiyə 
qədər bu məsələdə yetərincə passivlik nü-
mayiş etdiriblər. Bu passivliyin əsas səbəbi 
isə onların məsələyə başqa prizmadan bax-
ması ilə əlaqəlidir. Bir sözlə, ortada tərəf-
lərin “problem nə qədər ki, mənim qapımı 
döymür, mən onun həllinə nədən indidən 
vəsait xərcləyim” kimi elan olunmayan 
bir yanaşması var. Digər tərəfdən, böyük 
həcmdə yanacaq hasil edən ölkələrdən 
hansınınsa problemin həlli ilə bağlı addım-
lar atmaması və ya bu məsələdə passivlik 
nümayiş etdirməsi digər dövlətləri də hə-
min  mövqeyə sürükləyə bilir.

F.<usifovun fikrincə, bütün bunların 
fonunda yanacaq hasil edən 10 ölkənin 
səhmdar olaraq yaradılacaq fonda, ümu-
milikdə, bir milyard dollar vəsait yatırma-
sı bir qədər şübhə doğurur�  “<er üzündə 
Azərbaycandan dəfələrlə çox neft–qaz və 
digər yanacaq növləri istehsal edən döv-
lətlər var. Bu yanacaqdan istifadə edərək 
atmosferə zərərli maddələrin tullanmasına 
“xidmət” edən yüzlərlə nəhəng istehsalçı 

mövcud olsa  da, bəşəriyyəti fəlakətə apa-
ran qlobal istiləşmənin  həmin ölkələrin 
əksəriyyətini və iri istehsalçıları eyni sə-
viyyədə qayğılandırdığını demək çətindir. 
/akin inanmaq istərdik ki, yanacaq resurs-
larının istismarı ilə məşğul olan ölkələr 
problemin ciddiliyinə real qiymət verərək 
səhmdar kimi bu fonda vəsaitlər yatırtmaq-
da tərəddüd etməyəcəklər”.

Mütəxəssis vurğulayıb ki, maliyyə ça-
tışmazlığı səbəbindən istiləşmənin qarşısı 
alınmasa, bu, yüz milyonlarla insanın hə-
yatını itirməsi riski deməkdir. Başqa söz-
lə,   əgər istiləşmə problemi tezliklə həllini 
tapmasa, suyun səviyyəsinin qalxması sə-
bəbindən 2050-ci ilə qədər dəniz və oke-
anların sahillərində yerləşən yaşayış yer-
lərindən 300 milyondan çox insanı başqa 
yerlərə köçürmək lazım gələcək. Qlobal 
istiləşmə nəticəsində baş verən digər təbii 
fəlakətlər nəticəsində isə yüz milyonlarla 
insan həyatını itirə bilər. Bütün bu reallıq-
lar bəşəriyyəti nə qədər ciddi düşündürsə 
də, ötən əsrin 70-ci illərindən başlayaraq, 
indiyə qədər görülən tədbirlərlə qlobal is-
tiləşmənin qarşısını almaq, ən azından onu 
dayandırmaq mümkün olmayıb.

Professor maliyyə fondu ilə yanaşı, 
iqlim məsələlərində digər problemlərin 
həllinin tək ölkəmizdən asılı olmadığını da 
diqqətə çatdırıb� “Azərbaycanın bəşəriyyə-
ti narahat edən iqlim probleminin həllinə 
bu qədər həssas yanaşması dövlətimizin 
məsələnin ciddiliyini lazımınca qiymət-
ləndirə bilməsindən qaynaqlanır. /akin 
bu təşəbbüsün reallaşdırılması üçün digər 
dövlətlərin də maliyyə dəstəyi zəruridir”.

Alim söhbətinin sonunda bildirib ki,  
inkişaf etməkdə olan ölkələr fonda dəstək 
nümayiş etdirsələr, bunu Azərbaycanın 
uğuru saymaq olar. Artıq inkişaf etməkdə 
olan ölkələrdə iqlim maliyyələşməsinin 
mühüm sütunu sayılan İqlim Dəyişmələri 
üzrə İtki və Zərər Fonduna vəsait ayrılma-
sı prosesinə başlanılıb. Bu təşəbbüslər fo-
nunda iqlimdəki xoşagəlməz dəyişiklikləri 
aradan qaldırmağa addım-addım yaxınla-
şırıq.

“AC:A PoZer” də COP29-un 
rəsmi tərəfdaşı seçilib

Elektrik enerMisi və mineralsızlaşdırılmış su stansiyalarının layihəçisi, 
investoru və operatoru “AC:A 3oZer” şirkəti CO329 tədbirinin enerMi və su 
məsələləri üzrə rəsmi tərəfdaşı seçilib. Tərəfdaşlıq “AC:A 3oZer” şirkətinin 
bərpaolunan enerMi sahəsində dayanıqlı təcrübələri tətbiq etmək öhdəliyinə 
sadiqliyinin göstəricisidir. 

COP29 Azərbaycan Əməliyyat Şirkə-
tinin İdarə Heyətinin sədri və əməliy-
yatlar üzrə baş icraçı Nərmin Carçalova 
deyib� “AC:A PoZer” şirkətinin qlobal 
enerji keçidində misilsiz rolu bu müza-
kirələrə əhəmiyyətli dərəcədə töhfə verə-
cək. Şirkətin Azərbaycanın bərpaolunan 
enerji layihələrinin idarə edilməsində, o 
cümlədən 240 meqavatlıq külək elektrik 
stansiyasının reallaşdırılmasında fəal işti-
rakı xüsusilə diqqətəlayiqdir və regionda 
bərpaolunan enerji həllərinin irəliləyişinə 
sadiqliyini nümayiş etdirir. Digər tərəfdaş-
larımızla yanaşı, “AC:A PoZer” şirkəti 
müzakirələrin aparılması və mükəmməlli-
yin nümayiş etdirilməsində əsas rol oyna-
yacaq. Biz e൵ektiv iqlim fəaliyyətləri üçün 
“AC:A PoZer” şirkəti ilə birlikdə işləmə-
yi səbirsizliklə gözləyirik”.

 “AC:A PoZer” şirkətinin baş icraçı 
direktoru Marko Arselli qeyd edib� “Etibar-
lı, rəqabətədavamlı və dayanıqlı təchizatı 
təmin etməklə biz qazıntı yanacağından 
enerjiyə keçidi daha da sürətləndirməliyik. 
Məhz bu məsələni diqqət mərkəzində sax-
lamaqla biz “xalis sıfır” hədəfinə və uzun-
müddətli iqlim ambisiyalarına töhfə verən 
həlləri ədalətli və inklüziv şəkildə təqdim 
edirik. COP29-un Azərbaycanda keçiril-
məsi xüsusi əhəmiyyət kəsb edir. İllər öncə 
Azərbaycan Avropanın aşağı karbonlu, 
təhlükəsiz və difersifikasiyalı həllər təklif 
edən etibarlı qaz təchizatçısı oldu. 

Bu gün isə ölkə yeni “yaşıl” ener-
ji mənbələri və “yaşıl” molekullar üzrə 
Mərkəzi Asiya və Avropa arasında körpü 
rolunu oynamaq potensialına malikdir. Sö-
zügedən “yaşıl” enerji mənbələri və “ya-
şıl” molekullar isə “AC:A PoZer” şirkə-

tinin qlobal miqyasda ən rəqabətədavamlı 
qiymətə və ən yüksək etibarlılığa nail ol-
duğu texnologiyalardır. Öz təcrübəmizi 
bölüşmək istəyi ilə yanaşı, biz bu məqsədi 
dəstəkləyərək dayanıqlı gələcək qurmağı 
təklif edirik. Qurduğumuz həmin gələcək-
də təmiz enerji sadəcə istək yox, həm də 
daha yaxşı sabahın təməli olacaq�”

Qeyd edək ki, dünyanın ən böyük 
mineralsızlaşdırılmış su təchizatçısı olan 
“AC:A PoZer” şirkəti “yaşıl” hidrogen 
sənayesində novatorçu və qlobal enerji 
keçidi üzrə liderdir. 2004-cü ildə Ər-Ri-
yad şəhərində təsis edilmiş “AC:A 
PoZer” şirkəti ötən dövrdə 4 mindən çox 
insanı işlə təmin edib. Hazırda isə şirkət 
<axın Şərq, Afrika, Mərkəzi Asiya və Cə-
nub-Şərqi Asiyanın 13 ölkəsində fəaliyyət 
göstərir. Öz strategiyalarını BMT-nin iqlim 
hədəflərinə uyğunlaşdıran “AC:A PoZer” 
şirkəti enerjidən səmərəli istifadəni artır-
maq, su resurslarından rasional istifadəni 
təmin etmək və ətraf mühitə təsiri mini-
muma endirmək üçün qlobal səviyyədə 
innovativ bərpa olunan enerji layihələrini 
həyata keçirir.

<eri gəlmişkən, COP29-un rəsmi tərəf-
daşları bu imkandan istifadə etməklə qlo-
bal iqlim siyasəti ilə bağlı fəaliyyətlərini 
genişləndirəcək, dayanıqlılıq səylərini ön 
plana çıxaracaq və öz əsas biznes sahələ-
rində iqlim fəaliyyətini dəstəkləmək imka-
nı qazanacaqlar. Bakıda keçiriləcək COP29 
tədbirinin tərəfdaşı olan bu şirkətlər, həm 
də ekoloji siyasətlərin təkmilləşdirilməsin-
də və 1,5 dərəcə hədəfi baxımından qlobal 
icmalara dəstək göstərilməsində oynadıq-
ları mühüm və həlledici rolu nümayiş et-
dirə biləcəklər.

Ədalətli enerji keçidinə dəstək artır

Azərbaycanın məqsədi ədalət və bərabərliyə 
əsaslanan enerMi keçidinə nail olmaqdır. Bu fikri 
energetika naziri 3ərviz Şahbazov Braziliyanın *20-yə 
sədrliyi çərçivəsində Foz do İquaçu şəhərində keçirilən 
“Təmiz enerMi və innovasiyalar üzrə nazirlər” iclasında 
çıxışı zamanı səsləndirib. 

Braziliyanın G20 və COP 
platformaları vasitəsilə təmiz 
enerjiyə sürətli keçidi təşviq 
edən mühüm bir missiya yerinə 
yetirdiyini vurğulayan nazir 
COP29-a ev sahibliyi edəcək 

Azərbaycanın ədalət və bəra-
bərliyə əsaslanan, bütün ölkələ-
rin faydalana biləcəyi enerji ke-
çidinə nail olmaq məqsədindən 
və bu istiqamətdə irəli sürdüyü 
təşəbbüslərindən bəhs edib. 

Bildirilib ki, bunun üçün Azər-
baycan inkişaf etmiş və inkişaf 
etməkdə olan ölkələr, müxtəlif 
tərəflər arasında körpü olmaqla 
həmrəylik əsasında balanslaşdı-
rılmış nəticə əldə etməyə, iqlim 
maliyyəsini artırmağa, enerji 
keçidi qarşısında maneələri ara-
dan qaldıran yeni təşəbbüs və 
öhdəliklərin qəbuluna çalışır. 

Nazir ölkəmizin elektrik 
enerjisinin istehsal gücündə 
bərpaolunan enerjini 2 dəfədən 
çox artıraraq 33 faizə çatdı-
ran 2 qiqavatlıq stansiyaların 
enerji sisteminə inteqrasiyası 
və 2030-cu ilədək 5 qiqavat 
güclərin ixraca yönəldilmə-
si ilə bağlı “yaşıl” kursunun 
“Qlobal enerji anbarları və şə-
bəkələri öhdəliyi” təşəbbüsünü 
formalaşdırdığını da diqqətə 
çatdırıb� “Enerji keçidinin 

“onurğa sütunu” olacaq şəbəkə 
infrastrukturunun inkişafı üçün 
qlobal enerjinin saxlanılması 
potensialını altı dəfə artıraraq 
2030-cu ilə qədər 1500 qiqa-
vata çatdırmağı, 2040-cı ilə 
kimi, ümumilikdə, 80 milyon 
kilometrdən çox elektrik şə-
bəkəsinin əlavə edilməsini və 
ya təkmilləşdirilməsini təklif 
edirik”. 

Azərbaycanın daha bir 
təşəbbüsünün transformativ 
inkişaf və enerji təchizatçısı 
gündəliyinin əsas komponent-
lərindən olan hidrogenlə bağlı 
olduğunu vurğulayan ener-
getika nazir deyib ki, ölkə-
miz “yaşıl” enerji dövlətinə 
transformasiyada qətiyyətlidir 
və qlobal enerji keçidini irəli 
aparmaq əzmindədir.

İqlim dəyişikliyinin təhlükəli təhdidləri
Təkcə bu il ərzində  iqlim dəyişikliyinin su və kənd təsərrüfatına çoxsaylı 

dağıdıcı təsirləri müşahidə edilib. Məsələn, cari ilin əvvəlində yağıntıların 
az olması Afrikanın cənubunda məhsulun sıradan çıxmasına səbəb olub və 
təxminən, 20 milyon insan ac qalmaq riski ilə üzləşib. Eyni zamanda, su qıtlığı 
=ambiya, =imbabve və Malavidə vəba xəstəliyinin yayılması ilə nəticələnib və 
hər üç ölkədə fəlakət vəziyyəti elan edilib.  

Bu sözləri Azərbaycan Respublikasının 
ekologiya və təbii sərvətlər naziri, COP29-
un müəyyən edilmiş Prezidenti Muxtar 
Babayev Bakı İqlim Fəaliyyəti Həftəsi 
çərçivəsində keçirilən konfransdakı çıxı-
şında  deyib. Nazir açıqlamasının   dava-
mında  kənd təsərrüfatının Azərbaycan 
iqtisadiyyatının mühüm hissəsi olduğunu 
və işçi qüvvəsinin  üçdəbirindən çoxunu 
təşkil etdiyini vurğulayıb� “/akin son il-
lərdə yağıntılar orta hesabla təxminən 10 
faiz azalıb. Bu, məhsuldarlığı aşağı salır və 
məhsul yığımına təsir edir. Özünəməxsus 

ekosistemi olan Xəzər dənizinin səviyyəsi-
nin azalması isə dəniz və sahilyanı ərazilə-
rin ekosisteminə, biomüxtəlifliyə və sahil 
infrastrukturuna ciddi təsir göstərir”.

COP29-un müəyyən edilmiş Preziden-
tinin sözlərinə görə, əgər tədbir görülməsə,   
proqnozlaşdırmaya əsasən, həmin dağıdıcı 
təsirlər dünyada normaya çevriləcək. İqlim 
dəyişikliyinin bəzi şiddətli quraqlıqların 
100 dəfə daha tez-tez baş verməsinə sə-
bəb olacaq. Qlobal temperaturun 2 dərəcə 
artması isə daha 200 milyon insanı aclıq-
la üz-üzə qoyacaq. Su və kənd təsərrüfatı 

sistemləri ilə bağlı gərginliklər daha da çə-
tinləşəcək. Odur ki, dəyişən iqlimə uyğun-
laşmaq üçün davamlı qida və su sistemləri 
qurmalıyıq. Bu, daha çox maliyyə, tədqiqat 
və yeni sistemlərin tətbiqi deməkdir.

Səhifəni hazırladılar:  
VaTif BAY5A0OV, 

